
თანამედროვე ელექტრომაგნიტური ამოცანების მოდელირებისას გამოიყენება როგორც 

რიცხვითი, ისე ანალიტიკური მეთოდები. EMC ამოცანებში რიცხვითი მიდგომები 

ფართოდ არის გავრცელებული მათი უნივერსალურობის გამო, თუმცა ხშირად 

საჭიროებს მაღალ გამოთვლით დანახარჯებს. ანალიტიკური მეთოდები გამოირჩევა 

გამოთვლითი ეფექტურობით, თუმცა, როგორც წესი, შეზღუდულია მარტივი 

გეომეტრიებითა და ამოცანათა ვიწრო კლასით. მიუხედავად ამისა, მათი ფუნდამენტური 

პრინციპების განზოგადება შესაძლებელია აქტუალური EMC ამოცანებისათვის. 

 

სემინარის ფარგლებში განხილულია უსასრულო გამტარობის მქონე ორგზომილებიანი 

მართკუთხა ტალღგამტარი, რომელშიც წერტილოვანი წყაროს მიერ აღძრული 

ელექტრომაგნიტური ველის განაწილება გამოთვლილია სხვადასხვა მიდგომით. 

რიცხვითი მოდელირებისთვის გამოყენებულია ორგზომილებიანი მომენტების მეთოდი 

(MoM) [1][2], ხოლო ანალიტიკური ამოხსნები ეფუძნება ობიექტის საკუთარ მოდალურ 

ჯამს [3][4]. ასევე განხილულია ანალიტიკური გამოთვლების აჩქარების მიდგომა, 

რომელიც დაფუძნებულია სპექტრულ სივრცეში გადასვლასა და შებრუნებული ფურიეს 

ტიპის გარდაქმნებზე [5]. მიღებული შედეგები შედარებულია ველების განაწილებისა და 

გამოთვლითი წარმადობის თვალსაზრისით. ნაჩვენებია, რომ სპექტრულ წარმოდგენებზე 

დაფუძნებული ანალიტიკური მიდგომები მნიშვნელოვნად ამცირებს გამოთვლით 

დანახარჯებს და შეიძლება გამოყენებულ იქნას ამოცანათა უფრო ფართო კლასისთვის.  

